
Adroddiad ar ymweliad Cangen Cymru o Gymdeithas Seneddol y Gymanwlad â Kampala yn Uganda
19-20 Medi 2010
[image: ]Llun: Janet Ryder AC, Cadeirydd Cangen Cymru o Gymdeithas Seneddol y Gymanwlad, gyda Rebecca A. Kadaga AS, Dirprwy Lefarydd Senedd Uganda 

Yn cynrychioli Cangen Cymru o Gymdeithas Seneddol y Gymanwlad:
Janet Ryder AC, Cadeirydd y Gangen
gydag Al Davies, Ysgrifenyddiaeth y Gangen.

Cefndir i’r ymweliad
Ar 18 Mai 2010, ymwelodd côr plant “Destiny Africa” â Chynulliad Cenedlaethol Cymru. Perfformiodd y côr yn y Pierhead fel rhan o ddigwyddiad a noddwyd gan gangen Cymru o Gymdeithas Seneddol y Gymanwlad. Roedd yr ymweliad yn llwyddiant ysgubol a chafwyd effaith fawr ar bawb a oedd yn ddigon ffodus i gyfarfod â’r plant a’u gwylio’n adrodd eu stori drwy’r perfformiad.
http://www.youtube.com/watch?v=e2nO1pFEOwk (linc i’r fideo)

http://www.flickr.com/photos/nationalassemblyforwales/sets/72157624001652373/ (linc i’r lluniau)

Ym mis Medi 2010, cynhaliwyd Cynhadledd Seneddol y Gymanwlad, sef cynhadledd flynyddol Cymdeithas Seneddol y Gymanwlad, yn Nairobi, Kenya. Cytunodd pwyllgor gweithredol cangen Cymru y byddai’r gangen yn caniatáu ac yn ariannu ymweliad byr â Kampala, sy’n dref gyfagos yn Uganda. Diben yr ymweliad oedd ymweld â chanolfan plant Kampala i ddysgu mwy am y gwaith a gaiff ei wneud yno. Gobeithiwyd hefyd y byddai’n bosibl ymweld â Senedd Uganda, i sefydlu cysylltiadau a chyfarfod ag aelodau o gangen Uganda o Gymdeithas Seneddol y Gymanwlad.

Ymweliad â chanolfan plant Kampala - 19/20 Medi
Yn dilyn taith fer o Nairobi, cyraeddasom faes awyr rhyngwladol Entebbe. Cawsom groeso cynnes gan rai o staff a phlant y ganolfan - gan gynnwys Rose Gidongo, cyfarwyddwr gweithrediadau’r ganolfan, a llawer o’r plant a phobl ifanc a ddaeth i’n gweld yng Nghymru ym mis Mai fel aelodau o gôr Destiny Africa.
Cymerodd y daith i’r ganolfan 90 munud ac roedd ail hanner y daith ar hyd ffyrdd a oedd mewn cyflwr gwael iawn. Lleolir y ganolfan plant yn nhref Wakiso (yn ardal Wakiso), sydd tua 6 milltir o ganol dinas Kampala ac ar fryn Gombe. Ceir golygfeydd hyfryd o ddinas Kampala ac ardaloedd Wakiso sydd o’i hamgylch.
Ar ôl cyrraedd canolfan plant Kampala, fe’n croesawyd gan y staff a oedd yn bresennol a llawer o’r plant sy’n byw yn y ganolfan. Roedd rhai o’r plant wrthi’n ymarfer fel rhan o gôr Destiny Africa yn awyddus iawn i’n croesawu drwy berfformio. 
Gwnaeth Rose Gidogo ein tywys ar daith helaeth o’r ganolfan, gan gynnwys sawl un o’r cartrefi. Mae gan bob cartref “fam”, a chawsom y pleser o gyfarfod â sawl un ohonynt. Maent yn gyfrifol am baratoi bwyd i’r plant ynghyd ag am eu lles cyffredinol.  Roedd teyrngarwch y plant i famau eu cartrefi yn amlwg. Fel arfer, mae lle i rhwng 10 a 14 plentyn ym mhob cartref a chânt eu rhannu yn ôl eu rhyw a’u hoedran. Ni fydd mwy na tri phlentyn yn aros mewn un ystafell a bydd pob plentyn yn cael ei wely ei hun. Roedd safon gwaith adeiladu’r cartrefi yn ymddangos i fod yn uchel. Er bod gan bob cartref le i’w ddefnyddio fel cegin, ni welsom unrhyw offer fel poptai nac oergelloedd. Am y tro, rhaid i’r mamau goginio prydiau y tu allan mewn potiau ar dân a gaiff ei gynnau â llaw. Gosodwyd toiledau dwrlif mewn rhai o’r cartrefi, gan gynnwys yr ysgol feithrin, a gobeithir y byddant ar gael ym mhob man ar safle’r ganolfan cyn bo hir. Mae’r cyfleusterau a adeiladwyd ar y safle yn cynnwys lle chwarae a adeiladwyd yn ddiweddar gan grŵp o wirfoddolwyr a oedd yn ymweld â’r ganolfan.

Llun: Rhai o’r cartrefi a adeiladwyd yn ddiweddar. Yn y cefndir (ar y dde) mae’r hen ystafelloedd dosbarth pren lle caiff y plant hŷn eu haddysgu.
Yn unol â’r hyn a awgrymwyd gan y Gweinidog Arnold Muwonge, sefydlydd y ganolfan, gwnaethom ddychwelyd i ganolfan plant Kampala y prynhawn canlynol. Roedd hyn yn rhoi cyfle i ni ymweld â’r ganolfan ar ddiwrnod pan fyddai’r holl blant yn bresennol ac yn mynd i’r ysgol.

Canolfan Addysg Academi ‘Destiny’ yng nghanolfan plant Kampala 

[image: ]
Drwy ymweld â chanolfan addysg academi ‘Destiny’, cawsom gyfle i weld y plant mewn amgylchedd hollol wahanol, yn eu hystafelloedd dosbarth. Gwnaethom wylio gwers yn cael ei ddysgu’n gyflym ac yna canodd y Pennaeth y gloch er mwyn galw’r holl blant ac athrawon i’r iard i gyfarfod â ni. Fe’n gofynnwyd i annerch pawb a oedd wedi ymgynnull, a pherfformiodd rhai o’r plant ddetholiad o ganeuon newydd côr Destiny Africa.
[image: ]

Llun: Janet Ryder AC gyda dosbarth babanod yn ysgol gynradd Destiny. Mae’r ysgol yn addysgu dros 245 o blant o ganolfan plant Kampala a mwy na 100 o blant o’r gymuned leol. Mae cynlluniau i ddatblygu’r ysgol ymhellach drwy adeiladu tair ystafell ddosbarth ac ystafell giniawa i’r plant.
Cynhaliwyd cyfarfod byr gyda Rose Gidongo, y cyfarwyddwr gweithrediadau, i drafod gwaith canolfan plant Kampala a’r cynlluniau ar gyfer y dyfodol. Hefyd, cafwyd trafodaeth ynghylch sut gall y Cynulliad, drwy gangen Cymru o’r Gymdeithas, weithio i helpu’r ganolfan yn y dyfodol drwy gymorth technolegol, gyda’r posibilrwydd o secondiadau gwirfoddoli yn y ganolfan.
Cyn gadael y ganolfan, cyfnewidiwyd anrhegion. Roedd yr anrhegion a roddwyd ar ran y Cynulliad Cenedlaethol yn cynnwys llyfr am y Senedd, DVD a lluniau o berfformiad ‘Destiny Africa’  yn y Cynulliad Cenedlaethol a gomisiynwyd yn arbennig a siec o’r arian a godwyd i’r Ganolfan mewn gêm bêl droed elusennol a gynhaliwyd yn Stadiwm y Mileniwm gan dîm y Cynulliad. Yn garedig iawn, rhoddodd canolfan plant Kampala sawl anrheg bersonol iawn a wnaed â llaw i ni, gan gynnwys crychydd cribog pren, sef symbol cenedlaethol Uganda, a fydd yn cael ei arddangos yn y Pierhead.
I gael rhagor o wybodaeth am ganolfan plant Kampala, cliciwch ar y linc isod sy’n agor ei gwefan.
http://www.kampalachildren.com/index.php

Ymweliad â Senedd Uganda - 20 Medi 2010

Llun: Janet Ryder AC yn cael ei gwahodd i lofnodi llyfr ymwelwyr y Dirprwy Lefarydd 
Cefndir yr ymweliad
Trefnwyd a hwyluswyd yr ymweliad â Senedd Uganda drwy gyfarfodydd â chynrychiolwyr Uganda yng nghynhadledd Cymdeithas Seneddol y Gymanwlad a gynhaliwyd yn Kenya yr wythnos cyn hynny. Rydym yn ddiolchgar i Ranny Ismail Bahadur, Prif Swyddog Cysylltiadau Cyhoeddus y Senedd, am hwyluso ein hymweliad ac am drefnu rhaglen ddiddorol a buddiol iawn.
Rhaglen yr ymweliad:
Roedd ein hymweliad â Senedd Uganda yn cyd-daro â’r bore cyntaf o fusnes yn dilyn y toriad. Aethom ar daith o’r Senedd, gan gynnwys y Siambr drafod. Roedd yn amlwg bod dyluniad y Siambr yn seiliedig ar San Steffan ac roedd hyn yn ein hatgoffa o hanes trefedigaethol Uganda cyn iddi ennill ei hannibyniaeth ar Brydain yn 1962.
Yn ystod y cyflwyniad a roddwyd ar y Senedd, clywsom fod Senedd bresennol Uganda (sef yr 8fed) yn cynnwys
· 215 o Aelodau etholaethol 
· 79  o Aelodau benywaidd yn cynrychioli dosbarthiadau 
· 10 o Aelodau’n cynrychioli ‘Uganda People's Defence Forces’
· 5 o Aelodau yn cynrychioli pobl ifanc 
· 5 o Aelodau yn cynrychioli pobl sydd ag anableddau 
· 5 o Aelodau yn cynrychioli gweithwyr 

ynghyd â 13 o Aelodau Ex-officio 
Yn dilyn y cyflwyniad hwn, cyfarfûm â’r Gwir Anrhydeddus Okupo Elijah AS sy’n aelod o bwyllgor gweithredol cangen Senedd Uganda o Gymdeithas Seneddol y Gymanwlad.
Trafododd Cadeirydd Cangen Cymru o’r Gymdeithas a’r Anrhydeddus Elijah AS faterion amrywiol gan gynnwys y cysylltiadau cymunedol sydd eisoes yn bodoli rhwng Cymru ac Uganda. Er enghraifft, rhaglenni PONT/Mbale, ynghyd â mentrau a noddir gan Lywodraeth Cymru.
Roedd yr Anrhydeddus Elijah AS yn cydnabod bod gan Uganda, fel gwlad sy’n datblygu, lawer o anghenion. Dywedodd mai’r pwysicaf yn eu plith oedd yr angen am hyfforddiant ac addysg er mwyn helpu pobl ifanc i ddatblygu i fod yn weithlu medrus mewn meysydd fel adeiladu a gwniadwaith/ teilwriaeth, ynghyd â’r angen am athrawon - yn enwedig athrawon benywaidd mewn ysgolion i ferched yn unig.
Roedd Janet Ryder AC yn falch o’r cyfle i gyfarfod â Rebecca A. Kadaga AS,  sef Dirprwy Lefarydd Senedd Uganda.
Yn ystod eu cyfarfod byr, roedd gan y Dirprwy Lefarydd ddiddordeb mawr mewn clywed gan Janet Ryder AC am y nifer o gysylltiadau sy’n bodoli rhwng Cymru ac Uganda. Dywedodd Cadeirydd Cangen Cymru o’r Gymdeithas bod gan y ddwy wlad llawer o bethau yn gyffredin ar sawl lefel. Er enghraifft, mae amaethyddiaeth a thwristiaeth yn sectorau pwysig i economïau’r ddwy wlad. Aeth ymlaen i ddweud y gallai bod posibilrwydd o gymorth technegol rhwng y ddwy Senedd yn y meysydd hyn ac mewn meysydd eraill lle mae angen amdano a lle bo hynny o ddiddordeb i’r ddwy wlad.
Canlyniadau
Ym mis Hydref 2010, cynhaliwyd cyfarfod rhwng Cadeirydd Cangen Cymru o’r Gymdeithas a Mr Jon Townley, Pennaeth Datblygu Cynaliadwy Rhyngwladol Llywodraeth Cymru a’r tîm “Cymru o blaid Africa”. Gwnaeth Cadeirydd y Gangen gais i’r cyfarfod hwn gael ei gynnal er mwyn dysgu mwy am y rhaglen “Cymru o blaid Africa”, yn enwedig mewn perthynas ag Uganda, a sut y gellid datblygu cysylltiadau a chymorth pellach rhwng y ddwy wlad yn y dyfodol.
Bwriedir cynnal cyfarfod pellach ym mis Ionawr 2011. Yn bresennol fydd Janet Ryder AC, Cadeirydd Cangen Cymru o’r Gymdeithas; John Griffiths AC, y Cwnsler Cyffredinol; ynghyd â nifer o randdeiliaid o Gymru sydd ar hyn o bryd yn hwyluso cymorth technegol ac yn gweithredu drwy raglenni gwirfoddol yn Uganda. Fel rhan o’r cyfarfod, cynhelir trafodaethau ar y posibilrwydd o sefydlu cysylltiadau newydd rhwng Cymru ac Uganda, a datblygu cysylltiadau presennol, a materion ymarferol sy’n gysylltiedig â hynny.
I gael rhagor o wybodaeth am Senedd Gweriniaeth Uganda, cliciwch ar y linc isod a fydd yn eich tywys at ei gwefan swyddogol.
http://www.parliament.go.ug/index.php?option=com_frontpage&Itemid=1
Diolchiadau
Hoffai Cangen Cymru o Gymdeithas Seneddol y Gymanwlad ddiolch yn swyddogol i bawb yng nghanolfan plant Kampala a Senedd Gweriniaeth Uganda am y croeso a gafwyd ganddynt. 

Llun: gyda’r Anrhydeddus Okupo Elijah AS yn Siambr Drafod Senedd Ugandabuilding it is and cathttp://xmary School 

